
<<Կախված տեղանքի առանձնահատկություններից յուրաքանչյուր ջրավազանային կառավարման տարածքի ջրի որակի ապահովման նորմերը սահմանելու մասին>> ՀՀ կառավարության որոշման նախագծի վերաբերյալ շահագրգիռ նախարարությունների առարկությունների և առաջարկությունների
	հ/հ 
	Առաջարկությունների և առարկությունների հեղինակը
Առաջարկությունների և առարկությունների վերաբերյալ նամակների մուտքի համարը և ամսաթիվը
	Առարկությունների և առաջարկությունների 

բովանդակությունը
	Եզրակացությունը

	1. 
	ՀՀ արդարադատության նախարարություն
035/42765-10 

 2010-11-18

	1. Որոշման նախագծի նախաբանում նախատեսված հղումն անհրաժեշտ է խմբագրել և համապատասխանեցնել «Իրավական ակտերի մասին» ՀՀ օրենքի 43-րդ հոդվածի 2-րդ մասի պահանջներին, որոնց համաձայն հղումները կատարվում են միայն հիմնական ակտին։ Իրավական ակտում փոփոխություններ կամ լրացումներ կատարելու մաuին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ  նախատեuող իրավական ակտը փոփոխություններից կամ լրացումներից բացի պարունակում է այլ նորմեր` այդ նորմերի մաuով։
2.  «Իրավական ակտերի մասին» ՀՀ օրենքի  2-րդ հոդվածի  1-ին  մասի համաձայն իրավական ակտը պաշտոնական գրավոր փաստաթուղթ է, որով սահմանվում են պարտադիր ճանաչման, պահպանության, պաշտպանության, կատարման կամ կիրառման ենթակա իրավունքներ, պարտականություններ, պատասխանատվություններ, սահմանափակումներ կամ այլ կանոններ (վարքագծի կանոններ): Սակայն ներկայացված նախագծում չկա ոչ միայն որևէ իրավական նորմ, այլ անգամ վարքագծի կանոն: Նախագծով ներկայացվում են միայն առաջարկվող տարբերակներ:   Վերոգրյալից ելնելով գտնում ենք, որ նախագիծը կարող  է ընդունվել միայն ՀՀ կառավարության արձանագրային որոշման ձևով:
	Ընդունվել է: ՀՀ կառավարության որոշման նախագծում կատարվել են համապատասխան փոփոխություններ:

Ընդունվել է: ՀՀ կառավարության որոշման նախագծում կատարվել է համապատասխան ավելացումը 2-րդ կետի տեսքով:



	2. 
	ՀՀ ֆինանսների նախարարություն

034/42674-10 

2010-11-05


	1. Նախագծի նախաբանը անհրաժեշտ է համապատասխանեցնել <<Իրավական ակտերի մասին>> ՀՀ օրենքի 43-րդ հոդվածի 2-րդ մասի պահանջին, համաձայն որի հղումները կատարվում են միայն հիմնական ակտին:

2. Նախագծի 6-9-րդ կետերի և նույնանուն հավելվածների անվանումներից առաջարկում ենք հանել կրկնվող <<որակի>> բառը: Անհրաժեշտ է հստակեցնել նաև համապատասխան 9-րդ և 13-րդ կետերի, ինչպես նաև համապատասխան հավելվածների անվանումների կրկնումը: 
	Ընդունվել է: ՀՀ կառավարության որոշման նախագծում կատարվել են համապատասխան փոփոխությունները:

Ընդունվել է: ՀՀ կառավարության որոշման նախագծի համապատասխան կետերում և հավելվածներում կատարվել են համապատասխան փոփոխություններ:

	3. 
	ՀՀ տարածքային կառավարման նախարարություն

025/2752-10
2010-11-16
	1. Նպատակահարմար Է գետային ջրավազանները նույնպես դասակարգել ըստ հինգ կառավարման տարածքների, հաշվի առնելով այն հանգամանքը, որ ՀՀ կառավարության 2004 թվականի դեկտեմբերի 9-ի «Հայաստանի Հանրապետության ավազանային կառավարման տարածքները սահմանելու և դրանց կառավարման պլանների մասին» 1749-Ն որոշմամբ հանրապետությունում սահմանվել Է հինգ ավազանային կառավարման տարածքներ:

2. Անհրաժեշտ է վերանայել ԹԿՊ-ի ցուցանիշները` սահմանելով տարբերակված արժեքներ, քանի որ հանրապետությունում կտրուկ նվազել Է արտադրական կեղտաջրերի քանակը, ուստի առավել կարևորվում են կոմունալ-կենցաղային կեղտաջրերի աղտոտվածությունը բնորոշող ցուցանիշները՛ թթվածնի կենսաքիմիական պահանջարկը (ԹԿՊ) և ազոտ պարունակող նյութերը: Մինչդեռ, ներկայացված հավելվածներում ԹԿՊ-ի արժեքները նույնն են հանրապետության բոլոր գետերի համար՝ անկախ դրանց մաքրության աստիճանից: 
3. Անհրաժեշտ է վերանայել մակերևութային ջրերի համար սահմանված արժեքը, մասնավորապես Քասախ, Մարմարիկ և Հրազդան գետերի համար, քանի որ նիտրատների կոնցենտրացիան խմելու ջրի ստորերկրյա ջրաղբյուրներում հիմնականում 1.0 մլգ/լ-ից  բարձր է:

4. Ներկայացված որոշման նախագծի հավելվածներում ընդգրկված ցուցանիշների ցանկը նպատակահարմար է կրճատել: Մասնավորապես` պետք է չնորմավորել կալցիումի, կալիումի և նատրիումի քանակները, քանի որ նշված ցուցանիշների գումարային արտահայտությունն արդեն իսկ բնորոշում է ջրային ռեսուրսի հանքայնացումը: Աղային կազմի ցուցանիշներում անհրաժեշտ է ընդգրկել միայն քլորիդները և սուլֆիտները, քանի որ դրանք բնութագրում են ջրային ռեսուրսի տեխնոգեն աղտոտվածության մակարդակը: Նպատակահարմար է նաև ցուցանիշների ցանկից հանել այն նյութերը, որոնք տվյալ ջրավազանում չունեն աղտոտման աղբյուր և բազմամյա հետազոտությունների արդյունքներով չեն հայտնաբերվում: Օրինակ` տիտանը և լիթիումը՝ Վեդի, Արփա կամ ուրանը՝ Արգիճի և այլ գետերում: 
	Ընդունվել է: ՀՀ կառավարության որոշման նախագծում կատարվել են համատասխան ավելացումներ:

Նախագծում բերված ջրի որակի ապահովման նորմերը մշակված են` հաշվի առնելով Եվրոպական Միության Ջրային շրջանակային դիրեկտիվի (2000/60/EC) պահանջները, Արևմտյան զարգացած երկրների փորձը և հանրապետության հիդրո- մորֆոլոգիա-կան, աշխարհագրական, քիմիական, կենսաբանական, ֆիզիկական, բնապահ-պանական և այլ առանձնահատկու-թյունները: Այդ աշխատանքների կատարման համար 2009թ. ՀՀ պետական բյուջեից 2009-2011թ.թ. ՄԺԾԾ շրջանակներում հատկացվել է 22,5մլն. դրամ: Բացի այդ, որոշման նախագիծը նպատակ ունի սահմանել կախված տեղանքի  առանձնահատկություններից յուրաքանչյուր ջրավազանային կառավարման տարածքի ջրի որակը վատթարացնող բոլոր հավանական աղտոտող նյութերի  թույլատրելի սահմանները` աստիճանաբար դրանք նվազեցնելու և միջազգայնորեն ընդունված չափանիշներին համապատասխանեցնելու նպատակով: 

Նախաբանում թվարկված արժեքները արտահայտված են ոչ թե մգ/լ ցուցանիշներով, այլ N/լ, որի վերափոխումը մգ/լ-ով, բերում է արժեքների մեծացմանը:
Նախագծի նախաբանի 3-րդ կետի համաձայն, սույն հավելվածներով սահմանված մակերևութային ջրերի որակի նորմերը սահմանվում են 6 տարի ժամկետով: 


	4. 
	ՀՀ առողջապահության նախարարություն

020/42639-10
2010-11-02
	1. ՀՀ կառավարության որոշման նախագծի հավելված 1-ի աղյուսակից /ՀՀ մակերևութային ջրերի` ջրօգտագործման նպատակային նշանակության/որակի կարգերի փոխադարձ կապերի առաջարկվող համակարգ/ անհրաժեշտ է հանել “Խմելու ջրի մշակում” և “Լող, հանգիստ” տողերը ամբողջությամբ, քանի որ խմելու նպատակով մակերևութային ջրերի ջրօգտագործումը, դրանց դասակարգումը, որակի նորմավորումը և համապատասխանաբար մշակման եղանակները, ինչպես նաև լողի, հանգստի համար ջրի որակի նորմերը հիմնված են մարդու առողջության վրա և սահմանվում են ՀՀ առողջապահության նախարարության կողմից (««ՀՀ բնակչության սանիտարահամաճարակային անվտանգության մասին»» ՀՀ օրենք, հոդված 16): Ավելին դրանք չեն կարող փոփոխվել լինել տարբեր ջրային օբյեկտների համար` ի տարբերություն էկոլոգիական նորմերի և ՀՀ բնապահպանության նախարարության լիազորություններից դուրս է: 

2. Հավելված N2–ի աղյուսակում /ՀՀ մակերևութային ջրերի` որակի էկոլոգիական  առաջարկվող նորմեր/ բերված նորմերից անհրաժեշտ է հանել “միկրոկենսաբանական” ցուցանիշները ամբողջությամբ, քանի որ դրանք առողջապահական նորմեր են և սահմանվում են միայն խմելու նպատակով մակերևութային ջրերի և լողի, հանգստի ջրօգտագործման դեպքերում: 


	Ընդունվել է: ՀՀ կառավարության որոշման նախագծի հավելված 1-ում կատարվել են համապատասխան փոփոխություններ:

Ընդունվել է: ՀՀ կառավարության որոշման նախագծի հավելված 2-ում կատարվել են համապատասխան փոփոխություններ:



	5. 
	ՀՀ գյուղատնտեսության նախարարություն

032/42635-10
2010-11-01


	1. № 1 հավելվածում հանել ոռոգման նպատակով 4-րդ կարգի ջրերի օգտագործման առաջարկությունը:

2. Ոռոգման համար օգտագործվող ջրերի pH-ի վերին սահմանը իջեցնել մինչև 8.5:


	Ընդունվել է: ՀՀ կառավարության որոշման նախագծի հավելված 1-ում կատարվել են համապատասխան փոփոխություններ:

Հանրապետության մակերևութային ջրերի pH-ի բնական ֆոնի արժեքներն ըստ հետազոտությունների մարդածին ազդեցություններից զերծ գոտիներում հաճախ լինում են 8,5-9,0 տիրույթում: Այդ պատճառով pH-ի արժեքն ընդունվել է մինչև 9,0: 

	6. 
	ՀՀ էներգետիկայի և բնական պաշարների նախարարություն
076/42658-10
2010-11-03
	Առաջարկություններ և առարկություններ չկան:
	

	7. 
	ՀՀ քաղաքաշինության նախարարություն
027/42617-10
2010-11-01
	Առաջարկություններ և առարկություններ չկան:
	

	8. 
	ՀՀ էկոնոմիկայի
նախարարություն
033/42648-10
2010-11-02
	Առաջարկություններ և առարկություններ չկան:
	


                                ՀՀ բնապահպանության նախարար                   Արամ Հարությունյան

